
   «Шурă-шурă кăвакарчăн,

Ма вĕçетен пĕр-пĕччен?..» —

Тенине эп астăватăп

Чăваш халăх юрринчен.

Ахаль мар ун пек юрланă,

Пулнă, пулнă вăл сăлтав.

Тăлăха нумай хăварнă

Урнă вăрçă, курнă çав...

«Шурă-шурă кăвакарчăн,

Ма вĕçетĕн пĕр-пĕччен?..» —

Кукамай çапла юрлатчĕ

Чунĕ хытă кӳтнĕрен.

Шурă-шурă кăвакарчăн,

Тен, хăй пулнă кукамай.

Юрăпа кăшт йăпансассăн,

Чунĕ каннă хăйне май.

Упăшки те... эс куратăн,

Пĕр хыпарсăр... тупăнман.

Шурă-шурă кăвакарчăн

Эсех мар-ши, кукамай?!

  